

ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ՀՈՒԼԻՍԻ 27-Ի N 1278-Ա ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ


Իրավական ակտի ընդունման անհրաժեշտությունը. 
Հայաստանի Հանրապետության կառավարության որոշման նախագծով նախատեսվում է լրացում կատարել ՀՀ կառավարության 2023 թվականի հուլիսի 27-ի N 1278-Ա որոշման մեջ՝ փոփոխելով Երևանի զարդարվեստի արհեստագործական պետական ուսումնարանին ամրացված շենքի պայմանների բարելավման նախագծանախահաշվային փաստաթղթերի ձեռքբերման համար գումարի հատկացման ժամկետը:
Ընթացիկ իրավիճակը և խնդիրները.
ՀՀ կառավարության 2023 թվականի հուլիսի 27-ի N 1278-Ա որոշմամբ Երևանի զարդակիրառական արվեստի արհեստագործական պետական ուսումնարանը վերակազմակերպվել է և միացել է Երևանի զարդարվեստի արհեստագործական պետական ուսումնարանին և ուսումնական պրոցեսը կազմակերպվելու է վերջինին ամրացված Երևան, Քանաքեռ-Զեյթուն, 4 Հր. Ներսիսյան փ., 3 հասցեում գտնվող շենքում: Նշված որոշման 5-րդ կետով հանձնարարվել է ՀՀ ԿԳՄՍ նախարարությանը մինչև ս.թ. հոկտեմբերի 27-ը ներկայացնել ՀՀ 2023 թվականի պետական բյուջեում վերաբաշխում կատարելու առաջարկ՝ զարդարվեստի ուսումնարանին ամրացված շենքի պայմանների բարելավման նախագծանախահաշվային փաստաթղթերի ձեռքբերման նպատակով: 
Նախարարության համապատասխան մասնագետների կողմից կատարվել է ուսումնարանի առկա շենքային պայմանների ակնադիտարկում: Հիմք ընդունելով ՀՀ քաղաքաշինության նախարարի 2008 թվականի հունվարի 14-ի N 09-Ն հրամանով, 2008 թվականի փետրվարի 15-ի N 19-Ն հրամանով, ինչպես նաև ՀՀ  կառավարության 2011 թվականի հունիսի 23-ի N 879-Ն որոշմամբ սահմանված դրույթները՝ կատարվել է շինարարական աշխատանքների խոշորացված ցուցանիշներով հաշվարկ (ՇԱԽՑ): Հաշվարկի համաձայն նախագծանախահաշվային փաստաթղթերի մշակման արժեքը կազմում է 28,822.6 հազար դրամ, իսկ այդ փաստաթղթերի փորձաքննության արժեքը՝ 1,729.4 հազար դրամ: Հիմք ընդունելով ՀՀ կառավարության 2023 թվականի հուլիսի 27-ի N 1278-Ա որոշման 5-րդ կետը և հաշվի առնելով մինչև տարեվերջ մնացած ժամանակը՝ Նախարարությունը 17.10.2023թ.-ի հմ. 01/17.2/28780-2023 ելից գրությամբ ՀՀ ֆինանսների նախարարություն կարծիքի է ներկայացրել ՀՀ կառավարության որոշման նախագիծ, որով նախատեսվում էր գումար հատկացնել ուսումնարանի հիմնանորոգման նախագծի միայն կանխավճարի մասով՝ 20%-ի` 5,764.5 հազար դրամ գումարի չափով: ՀՀ ֆինանսների նախարարությունից 30.10.2023թ.-ի հմ. 01/34-3/21157-2023 գրությամբ ստացվել է կարծիք, որով առաջարկվել է նախագծման ծախսերը նախատեսել 2024թ.-ի բյուջեի շրջանակներում և համապատասխան փոփոխություն կատարել ՀՀ կառավարության 2023 թվականի հուլիսի 27-ի N 1278-Ա որոշման մեջ: Հաշվի առնելով, որ նախագծման գործընթացը ցանկացած դեպքում չէր կարող իրականացվել այս տարի՝ պայմանավորված գումարի հատկացման համար ՀՀ կառավարության որոշման ընդունման և իրականացվելիք գնման գործընթացի ժամկետներով, ՀՀ ԿԳՄՍ նախարարությունն ընդունել է ՀՀ ֆինանսների նախարարության առաջարկը և ներկայիս Նախագծով առաջարկում է կատարել փոփոխություն ՀՀ կառավարության 2023 թվականի հուլիսի 27-ի N 1278-Ա որոշման մեջ: Առաջարկվող փոփոխությամբ պայմանավորված՝ ՀՀ ԿԳՄՍ նախարարությունն Երևանի զարդարվեստի արհեստագործական պետական ուսումնարանին ամրացված շենքի հիմնանորոգման նախագծի ձեռքբերման և փորձաքննության համար անհրաժեշտ ամբողջական գումարն արդեն ներառել է 2024թ.-ի պետական բյուջեի լրամշակված հայտում: Այսպիսով, Նախագծով առաջարկվում է ՀՀ կառավարության 2023 թվականի հուլիսի 27-ի N 1278-Ա որոշման 5-րդ կետը շարադրել նոր խմբագրությամբ, այն է՝ «Հայաստանի Հանրապետության կրթության, գիտության, մշակույթի և սպորտի նախարարին՝ Հայաստանի Հանրապետության կրթության, գիտության, մշակույթի և սպորտի նախարարության «Երևանի զարդարվեստի արհեստագործական պետական ուսումնարան» պետական ոչ առևտրային կազմակերպությանն ամրացված՝ Երևան, Քանաքեռ-Զեյթուն, Հր. Ներսիսյան փ., 3 հասցեում գտնվող ուսումնական շենքի պայմանների բարելավման նախագծանախահաշվային փաստաթղթերի ձեռքբերման համար անհրաժեշտ ծախսերը կատարել 2024 թվականի պետական բյուջեով Հայաստանի Հանրապետության կրթության, գիտության, մշակույթի և սպորտի նախարարությանը նախատեսված ընդհանուր հատկացումների շրջանակներում:»: 

Կարգավորման նպատակը և բնույթը. 
Որոշման նախագծի ընդունմամբ կփոփոխվի Երևանի զարդարվեստի արհեստագործական պետական ուսումնարանին ամրացված շենքի պայմանների բարելավման նախագծանախահաշվային փաստաթղթերի ձեռքբերման համար գումարի հատկացման ժամկետը:
          
Նախագծի մշակման գործընթացում ներգրավված ինստիտուտները և անձինք.
ՀՀ կրթության, գիտության, մշակույթի և սպորտի նախարարության մասնագետները: 
 
Իրավական ակտի կիրարկման դեպքում ակնկալվող արդյունքը. 
Որոշման ընդունման արդյունքում կփոփոխվի ՀՀ կառավարության 2023 թվականի հուլիսի 27-ի N 1278-Ա որոշման 5-րդ կետը և Երևանի զարդարվեստի արհեստագործական պետական ուսումնարանին ամրացված շենքի պայմանների բարելավման նախագծանախահաշվային փաստաթղթերի ձեռքբերման ծախսը կկատարվի 2024թ.-ին:
Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
«ՀՀ կառավարության 2023 թվականի հուլիսի 27-ի N 1278-Ա որոշման մեջ փոփոխություն կատարելու մասին» Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության պետական կամ տեղական ինքնակառավարման մարմնի 2023թ. բյուջեում եկամուտների և ծախսերի ավելացում կամ նվազեցում չի առաջանում:
Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.

Կապը ռազմավարական փաստաթղթերի հետ բացակայում է:


Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:

2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:

Այլ տեղեկություններ.
Չկան:



